
					ఈ పుట అచ్చుదిద్దబడ్డది

   నతిశ్లేషవాగాడంబరం బొప్పఁ

            బస ఘటించెను మూర్తి వసుచరిత్ర

   నిట్టికవులకు నేను వాకట్టుకొఱకు

   చెప్పినాఁడ మదీయవైచిత్రి మెఱయఁ

   బాండురంగవిజయమును బటిమ దనర

   విష్ణువర్ధిష్ణుఁ డగు రామకృష్ణకవిని.



రామకృష్ణుని మఱికొన్నిచాటువులు



మ. వరబింబాధరమున్ పయోధరములున్ వక్త్రాలకంబుల్ మనో

   హరలోలాక్షులుఁ జూప కవ్వలి మొగం బైనంత నేమాయె నీ

   గురుభాస్వజ్జఘనంబు క్రుమ్ముడియు మాకుం జాలవే గంగ క

   ద్దరి మే లిద్దరి కీడునుం గలదె యుద్యద్రాజబింబాననా



క. విధుకృతవదనము వదనము

   మధుకరనికరములఁ గేరు మగువచికురముల్

   విధుమధుకరలీలాజయ

   మధురోక్తులు పిక్కలౌర మధురాధరకున్.



మ. సతతోత్సర్జనవార్ధునీసముదితస్వర్ణాద్రిరాట్కర్ణికా

   భ్రతలేందిందిరడింభగుంభితయశోభ్రాజచ్ఛితాంభోరుహా

   తతవిస్ఫూర్తికరోరుదోరుపధిమత్ప్రాగ్రావజాగ్రన్నిజా

   ద్భుతతేజోనవహేళి సంవరణభూభృన్మౌళి యొప్పెన్ భువిన్.



మ. బలవద్దర్పకశస్త్రికానిహతి సైఁపన్ లేక యవ్వేళ న

   య్యలినీలాలక యంబరాంతపరిణీతాత్మీయఖిన్నాననో

   త్పలినీబాంధన యౌచు నేడ్చెఁ గడు భూపాలైకరాగంబునన్

   గలకంఠీకలకంఠనినదైక్యస్ఫూర్తి శోభిల్లఁగన్.

		 ఈ పేజీలో చివరి మార్పు 17 జనవరి 2021న 06:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

